
[᭕ 5 B]

᭕

ᬬᬵᬫᬲᬳᬸᬢ᭄᭞ᬧᬧᬓ᭄ᬢᬓᭀᬦᬂᬳᬶᬩ᭞ᬢᭀᬂᬓᭀᬤᬕ᭄ᬳᬶᬩᬦᭂᬗᬶᬮ᭄᭞ᬢ᭄ᬯᬭᬵᬤᬤᬶᬧᬧᬓ᭄ᬭᬸᬗᬸ᭞ᬲᬶᬂᬤᬤᬶᬲ᭄ᬥᬶᬄᬢᬸᬤ᭄ᬢᬸᬤ᭄᭞ᬢ᭄ᬯᬭᬵᬜᬦ᭄ᬤᬂᬩᬓᬮ᭄ᬢᬸᬢᬸᬭᬂ᭞ᬓᬾᬦᬂᬮ᭄ᬬᬸᬳᬦᬓ᭄ᬢᬳᬸ᭞ᬧᬬᬸᬓᬳᬶ

ᬫᬢᬶᬬᬗ᭞ᬜᬾᬦ᭄ᬫᬳᬂᬳᬶᬩᬗᬫᬄ᭟ᬢ᭄ᬬᬂᬓᬧᭀᬓ᭄ᬫ᭄ᬓᭂᬮᬾᬲᬫ᭄ᬧᬸᬦᬂᬩᭂᬦ᭄ᬤᬸ᭞ᬢ᭄ᬬᬂᬗᬢᬸᬭᬂᬓᬲᬶᬲᬶᬧᬦ᭄᭞ᬳᬶᬩᭀᬢᭀᬄᬮᬭᬜᬳᬸᬢᬶᬦ᭄᭞ᬳ᭄ᬤᬵᬳᬶᬩᬵᬢᬸᬢᬸᬃᬢᬸᬢᬸᬃ᭞ᬲᬶᬂᬜᬳᬤᬳᬤ

ᬓ᭄ᬭᬯᬸᬄ᭞ᬳᬶᬩᭀᬢᭀᬄᬮᬆᬭᬭᬶᬲ᭄ᬧᭂᬲ᭄ᬯᬦ᭄᭞ᬗᬮᬶᬄᬢᬶᬫ᭄ᬧᬮ᭄ᬗᬚᬓ᭄ᬫᬧᬢᬸᬂ᭞ᬢ᭄ᬓᬾᬦ᭄ᬚᬕᬮ᭄ᬧᬘᬂᬦᬫ᭄ᬧᬄ᭞ᬢᬦ᭄ᬓᭀᬘᬧᬦ᭄ᬬᬤᬶᬚᬮᬦ᭄᭟ᬲᬢ᭄ᬓᬦᬾᬳᭀᬩᭀᬢᭀᬄᬮᬭᬵᬮᬯᬸᬢ᭄ᬦᬸᬦ᭄ᬤᬸᬦ᭄᭞ᬧᬥ

ᬓᬧᬸᬧᬸᬗᬦ᭄᭞ᬚᬕᬮᬾᬮᬸᬄᬫ᭄ᬯᬦᬶ᭞ᬩᬗᬸᬦ᭄ᬮᬦ᭄ᬢᬲ᭄ᬧᭂᬲᬸ᭞ᬓᬾᬦ᭄ᬓᬾᬦ᭄ᬓ᭄ᬭᬡᬧ᭄ᬢᭂᬂᬭᬯᬸᬄᬳᬶᬩᭀᬢᭀᬄᬮᬭᬳᬗᬸᬘᬧ᭄᭞ᬳᬶᬘᬂᬫ᭄ᬩᬳᬦ᭄ᬲᬫ᭄ᬧᬶᬳᬯᬸᬓᬸᬤ᭄᭞ᬕ᭄ᬮᬄᬜᬦᬾᬤᬦᬾᬲ᭄ᬧ᭄ᬮᬃ᭞ᬚ

[᭖ 6 A]

ᬮᬦ᭄ᬓᬾᬚᬦᬶᬳᬶᬢᬸᬗᬂ᭟ᬫᬲᬯᬸᬭᬦ᭄ᬚᬕᬮᬾᬫᬩ᭄ᬭᬶᬬᬸᬓ᭄᭞ᬮᬫᬸᬦ᭄ᬓᬾᬢᭀᬲᬚ᭞ᬮᬦ᭄ᬲ᭄ᬭᬧᬢᬶᬦ᭄᭞ᬳ᭄ᬤᬵᬳ᭄ᬦᬸᬓ᭄ᬮᬶᬬᬤ᭄ᬓ᭄ᬮᬶᬬᬸᬤ᭄᭞ᬘᬭᬦᬫ᭄ᬧᬄᬲᬫ᭄ᬧᬶᬧᬢᬸᬢ᭄᭞ᬤᬾᬦᬶᬂᬳ᭄ᬦᬾᬲᬫ᭄ᬧᬶ᭠

ᬫᬮᬶᬗᬦ᭄᭞ᬳ᭄ᬤᬵᬩᬜᬳᬮᬸᬄ᭞ᬲᬧᭂᬢᭂᬗᬳᬧᬗᬧ᭄ᬭᬕᬢ᭄᭞ᬳ᭄ᬤᬵᬗᬦ᭄ᬢᬶᬓᬍᬫᬳᬦ᭄᭟ᬲᬸᬩᬵᬧ᭄ᬭᬕᬢ᭄ᬧᬯᬶᬮᬗᬦ᭄ᬬᬵᬮᬸᬫᬓᬸ᭞ᬩᬋᬂᬚᬸᬭᬸᬢᬫ᭄ᬧᬄ᭞ᬧᬥᬲᬺᬕᭂᬧ᭄ᬧ᭄ᬭᬩᭀᬢᬾᬲᬫᬶ᭞

ᬲᭀᬓ᭄ᬧᬦᬾᬫᬸᬯᬄᬢᬶᬬᬸᬓ᭄᭞ᬧᬚᬮᬦᬾᬧᬥᬮᬚᬸᬄ᭞ᬲᬫ᭄ᬧᬸᬦ᭄ᬢᭂᬓᬵᬲᬭᬦ᭄ᬢᬩᬦ᭄᭞ᬧᬥᬕᬢᬶᬭᬭᬶᬲ᭄ᬗᬶᬫ᭄ᬧᬸᬲ᭄᭞ᬜᭂᬫᬓ᭄ᬧᬦᬾᬢ᭄ᬬᬸᬓ᭄ᬫᬗᬦ᭄᭞ᬩᬦ᭄ᬢᬾᬗᬾᬭᬭᬶᬲ᭄ᬕᭀᬭᭀᬓ᭄᭟ᬲᬸᬦᬧ᭄ᬭᬕᬢ᭄ᬳᬸᬮᬫ᭄ᬜ

ᬦᬾᬫᭂᬥᬸᬫ᭄᭞ᬳᬤᬦᬦᭂᬫᬂᬢᬸᬮᬂ᭞ᬳᬶᬩᭀᬢᭀᬄᬮᬭᬫᬫᬸᬜᬶ᭞ᬩ᭄ᬮᬸᬮᬂᬜᬦᬾᬤᬶᬚᬳᬵᬚᭂᬫᬸᬄ᭞ᬳᬧᬂᬬᬳᬾᬦᬵᬕ᭄ᬕᬮ᭄ᬢᬸᬄ᭞ᬗᬓᭂᬮ᭄ᬳᬤᭂᬧᬶᬦ᭄ᬳᬶᬲᬗ᭄ᬕᬶᬂᬯᬬᬂ᭞ᬧ᭄ᬤᬲ᭄ᬩ᭄ᬮᬶᬜᬳᬚᬶᬲ᭄ᬬᬸ᭞ᬫᬲᬶᬄᬧᬬᬸ

